
   Акăшсем, акăшсем,

Кĕрхи сулхăн ирпе

Вĕçрĕç ман шухăшсем,

Хускалса сирĕнпе.

Ман вĕри салама

Тусăма калама

Илсе кайăр инçе

Шур çунатăр çинче.



Тусăма ăсатни

Кĕç çулталăк çитет:

Чикĕре чун савни

Çĕршыва хӳтĕлет.

Ах, черемçĕм çунать, —

Мĕншĕн çук-ши çунат!?.

Сирĕнпе эп çула

Паянах тухмалла.



Акăшсем, акăшсем,

Каялла вĕçнĕ чух

Ман вĕри шанчăксем

Сирĕнтен юлас çук.

Пĕр хĕвеллĕ çут ир

Илсе килĕр эсир

Савнă тус саламне

Манăн кантăк умне.

  